
 «ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆԻՑ ՍՆԴԻԿԻ ԱՐՏԱՀԱՆՄԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ՍՆԴԻԿԻ ՆԵՐՄՈՒԾՄԱՆ ԿԱՐԳԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԼՐԱՄՇԱԿՎԱԾ ՆԱԽԱԳԾԻ

	    1. Բնապահպանության և ընդերքի տեսչական մարմին
	29.02.2024թ.

	
	N 01/29.1/3/1069

	Ի պատասխան Ձեր 2024 թվականի փետրվարի 27-ի թիվ 1/09.2/2257-2024 գրության՝ հայտնում եմ, որ «Հայաստանի Հանրապետությունից սնդիկի արտահանման և Հայաստանի Հանրապետություն սնդիկի ներմուծման կարգերը սահմանելու մասին» Կառավարության որոշման նախագծի վերաբերյալ Բնապահպանության և ընդերքի տեսչական մարմինը առարկություններ և առաջարկություններ չունի։
	



	    2. Պետական եկամուտների կոմիտե
	04.03.2024թ.

	
	N 01/3-2/13496

	Ի պատասխան Ձեր 27.02.2024թ.
N 1/09.2/2257-2024 գրության
 «Հայաստանի Հանրապետությունից սնդիկի արտահանման և Հայաստանի Հանրապետություն սնդիկի ներմուծման կարգերը սահմանելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը․
Հայաստանի Հանրապետության կառավարության Հայաստանի Հանրապետությունից սնդիկի արտահանման և Հայաստանի Հանրապետություն սնդիկի ներմուծման կարգերը սահմանելու մասին 2023 թվականի սեպտեմբերի 7-ի թիվ 1510-Ն որոշման (այսուհետ՝ Որոշում) 5-րդ կետի համաձայն՝ նույն որոշմամբ սահմանված նորմերը չեն տարածվում Հայաստանի Հանրապետությունից Եվրասիական տնտեսական միության անդամ երկրներ սնդիկի արտահանման, ինչպես նաև Եվրասիական տնտեսական միության անդամ երկրներից Հայաստանի Հանրապետություն սնդիկի ներմուծման վրա։ Նշված կետի առնչությամբ Հայաստանի Հանրապետության պետական եկամուտների կոմիտեի հետ նախկինում տեղի ունեցած քննարկումների ընթացքում հայտնել ենք դիրքորոշում այն մասին, որ Որոշմամբ սահմանված նորմերը Միության անդամ երկրներից սնդիկի ներմուծման և Միության անդամ երկրներ արտահանման վրա տարածելը իրատեսական չէ, միաժամանակ, մեր կարծիքով, չի համապատասխանում Միության օրենսդրությանը՝ հաշվի առնելով Եվրասիական տնտեսական միության մասին պայմանագրի 47-րդ հոդվածը, համաձայն որի՝ նույն պայմանագրի 7-րդ հավելվածով սահմանված կարգով անդամ պետությունները կարող են միակողմանիորեն ներմուծել և կիրառել ոչ սակագնային կարգավորման միջոցներ երրորդ երկրների հետ առևտրի դեպքում։   
Հաշվի առնելով վերոգրյալը հայտնում ենք, որ անհրաժեշտ է Նախագծով առաջարկվող դրույթները համապատասխանեցնել Միության օրենսդրությանը՝ պահպանելով Որոշման 5-րդ կետով սահմանված դրույթը։
	Չի ընդունվել
Համաձայն «Եվրասիական տնտեսական միության մասին» 2014 թվականի մայիսի 29-ի պայմանագրի (այսուհետ՝ Պայմանագիր) 28-րդ հոդվածի 3-րդ մասի ՝ Ներքին շուկայի գործունեության շրջանակներում ապրանքների փոխադարձ առևտրում անդամ պետությունները չեն կիրառում ներմուծման ու արտահանման մաքսատուրքեր (համարժեք այլ տուրքեր, հարկեր և հավաքագրումներ), ոչ սակագնային կարգավորման միջոցներ՝ բացառությամբ Պայմանագրով նախատեսված դեպքերի։ Պայմանագրի 29-րդ հոդվածի 1-ին մասի համաձայն՝ ապրանքների փոխադարձ առևտրում Եվրասիական տնտեսական միության անդամ պետություններն իրավունք ունեն կիրառելու սահմանափակումներ, եթե այդ սահմանափակումներն անհրաժեշտ են մասնավորապես՝ մարդու կյանքի և առողջության պահպանման, շրջակա միջավայրի պահպանության, կենդանիների և բույսերի պաշտպանության, միջազգային պարտավորությունների կատարման համար։
Առկա են համանման ոչ սակագնային միջոցներ միակողմանիորեն սահմանող մի շարք իրավական ակտեր, օրինակ՝ ՀՀ կառավարության 2023  նոյեմբերի 23-ի թվականի N 2052-Ն, 2023 թվականի  դեկտեմբերի 21-ի N 2280-Ն, 2023 թվականի  դեկտեմբերի 21-ի N 2269-Ն և 2024 թվականի  հունվարի 4-ի N 6-Ն որոշումները։ 
Սույն նախագծով նախատեսվում է, որ սնդիկի ներմուծման և արտահանման (այդ թվում՝ ԵԱՏՄ անդամ երկրների տարածքից կամ այդ երկրների տարածք փոխադրման) համար սահմանված պահանջների պահպանման նկատմամբ՝ իրենց իրավասությունների շրջանակներում վերահսկողություն կիրականացնեն պետական եկամուտների կոմիտեն (պետական սահմանային անցակետերում և մաքսային օրենսդրությանը համապատասխան սահմանված այլ վայրերում), ինչպես նաև բնապահպանության և ընդերքի տեսչական մարմինը (ՀՀ տարածքում)։




